
 

 

 

 

  

 

 

 

 

 

 

 

 

 

 

 

 

 

 
 

 

Slotsholmsgade 10 

1216 København K. 
 

T +45 7226 8400 

F +45 3393 3510 
 

www.justitsministeriet.dk 

jm@jm.dk 

EQIKKAANEQ 

Kalaallit Nunaanni pinerluttulerinermi inatsimmik aamma Kalaallit 

Nunaanni eqqartuussisarnermik inatsimmik allannguineq pillugu 

inatsisissatut siunnersuut (covid-19-imik il. il. tunillaassuunnerit 

pinaveersaartinniarlugit akiorniarlugillu iliuusissanik 

atorunnaarsitsinissaq pillugu immikkut piumasaqaatit 

atorunnaarsinneqarnissaanut aalajangersakkap 

atorunnaarsinneqarnera) 

 

Ulloq 25. juni 2020 Folketingip akueraa, Kalaallit Nunaanni pinerluttuleri-

nermi inatsimmik aamma Kalaallit Nunaanni eqqartuussisarnermik inatsim-

mik allannguineq pillugu inatsit nr. 1056, 30. juni 2020-meersoq (covid-19-

imik il. il. tunillaassuunnerit pinaveersaartinniarlugit akiorniarlugillu anner-

tusisamik iliuuseqarneq).  

 

Inatsisikkut siunertaasimavoq, nappaatit tunillaassuuttut pillugit inatsimmi 

§ 12 d, imm. 3-p Kalaallit Nunaanni pinerluttulerinermi inatsimmut aamma 

eqqartuussisarnermik inatsimmut nuunneqarnissaa, Folketingimi saaqqum-

miunneqarneratuut aamma akuerineqarneratuut allassimatillugu. Tamatu-

muuna isumannaarneqarpoq, Justitsministeriap ataani Kalaallit Nunaanni 

oqartussaqarfiit, soorlu assersuutigalugu pinerluttunik isumaginnittut covid-

19-ip siaruaannissaa pinaveersaartinniarlugu aamma akiorniarlugu sapin-

ngisaq tamaat atortut pisariaqartitatik pigissagaat. Aamma isumannaar-

neqarpoq, Kalaallit Nunaannut inatsisit tulluarsarneqarnerat, taamaalilluni 

inatsisip pisinnaatitsinera atorlugu suliniutit eqqunneqarsinnaasut, suliniuti-

nik Namminersorlutik Oqartussanik aallartinneqartunik malinnaatinneqar-

sinnaanngortillugit, nappaatit tunillaassuuttut pillugit Kalaallit Nunaanni 

inatsit malillugu. 

Inatsimmi § 4, imm. 2-mi allaqqavoq, ulloq 31. december 2021 inatsit ato-

runnaassasoq. 

 

Justitsministeriap naliliinera tassaavoq, Kalaallit Nunaanni naalagaaffiup 

oqartussaqarfii aamma pisinnaasariaqartut aamma atortut pisariaqartitatik 

pigisariaqaraat covid-19-ip aamma nappaatit tunillaassuuttut allat ulorianar-

tut Kalaallit Nunaanni sapinngisaq tamaat siaruaannissaasa pinaveersaar-

tinnissaanut aamma akiornissaannut.   

 

Taamaattumik siunnersuutigineqarpoq atorunnaarsitsinissaq pillugu immik-

kut piumasaqaatip atorunnaarsinneqarnissaa, taamaalilluni justitsministeri 

aamma ulloq 31. december 2021-p kingorna malittarisassanik aalajanger-

saasinnaanngortillugu ilaatigut pisortat namminersortullu pisortanut pis-

innaatitaaffiinik, pinerluttulerinermi inatsimmi eqqartuussisarnermik inat-

simmi aamma eqqartuussisarnermik inatsisip aamma pinerluttulerinermi 

inatsisip allanngortinneqarnissaanik inatsimmi nr. 1718, 27. december 

2018-imeersumi aalajangersarneqartunik imaluunniit taakkua malillugit 

aalajangersarneqartunik (Tigummigallagassanngortinneqarsimasunik il. il. 

inissiineq) ilaatigut nappaatit ulorinaatillit pinaveersaartinniarlugit. 

 

Inatsisissatut siunnersuut Justitsministeriap ataani oqartussaqarfinnut ani-

ngaasartuuteqarnerunermik malitseqassanngilaq. Taamatuttaaq inatsisissa-

tut siunnersuut inuussutissarsiornermut, avatangiisinut imaluunniit EU-mi 

inatsiseqarnermut tunngasunut kinguneqaateqassanngilaq. 

 

Siunnersuutigineqarpoq, ulloq 30. december 2021 inatsit atuutilissasoq. 


